

PRAVILA PRIVATNOSTI


Cilj Pravila privatnosti Vrhovnog suda Federacije Bosne i Hercegovine (u daljem tekstu VS FBIH) u skladu sa članom 68. Zakona o zaštiti ličnih podataka (u daljem tekstu Zakon), je da svim osobama čije lične podatke VS FBIH obrađuje u okviru postupaka koje provodi, uz izuzetke propisane posebnim zakonom, pruži informacije o obradi njihovih ličnih podataka na transparentan način.

Pravila privatnosti se primjenjuju na sve lične podatke koje VS FBIH prikuplja, upotrebljava ili na drugi način obrađuje, direktno ili putem drugih kontrolora. Prema Zakonu, dole navedeni pojmovi imaju sljedeća značenja.

Lični podatak je svaki podatak koje odnosi na fizičko lice čiji identitet utvrđen ili se može utvrditi.

Obrada ličnih podataka je svaki postupak ili skup postupaka koji se obavlja na ličnim podacima ili na skupovima ličnih podataka, automatizovanim ili neautomatizovanim sredstvima kao što su prikupljanje, evidentiranje, organizacija, strukturiranje, čuvanje, prilagođavanje ili izmjena, pronalaženje, ostvarivanje uvida, upotreba, otkrivanje prenosom, širenjem ili stavljanjem na raspolaganje na drugi način, usklađivanje ili kombinovanje, ograničenje, brisanje ili uništavanje.

Kontrolor podataka je fizičko i pravno lice, javni organ ili nadležni organ koji samostalno ili s drugim određuje svrhe i sredstva obrade ličnih podataka.

Nadležni organ je organ koji je nadležan za sprečavanje, istragu i otkrivanje krivičnih djela, gonjenje učinilaca krivičnih djela ili izvršenje krivičnih sankcija, uključujući i zaštitu i sprečavanje prijetnji javnoj sigurnosti, kao i pravna lica ako su zakonom ovlaštena za obavljanje ovih poslova kao posebna kategorija.


1. Podaci o kontroloru podataka

Vrhovni sud Federacije Bosne i Hercegovine,
 ul: Valtera Perića 15. 71000 Sarajevo; 
[bookmark: _GoBack]tel: + 387 33 226-751
fax: +387 33 226-755 

Službenik za zaštitu ličnih podataka

e-mail: szlp@vsfbih.ba
tel: +387 33 226-273





2. Svrha i pravni osnov za obradu ličnih podataka

Vaše lične podatke VS FBIH obrađuje u skladu Zakonom, kao najviši žalbeni sud u Federaciji Bosne i Hercegovine, obezbjeđuje jedinstvenu primjenu zakona, a prema članu 29. Zakona o sudovima u Federaciji BiH („Službene novine Federacije BiH“ br. 38/05, 22/06, 63/10, 72/10, 7/13, 52/14 i 85/21), izvršavajući svoje nadležnosti i ovlaštenja, koja uključuju:

-Odlučuje o redovnim pravnim lijekovima protiv odluka kantonalnih sudova, ako je to zakonom određeno;
-Odlučuje o vanrednim pravnim lijekovima protiv pravomoćnih odluka sudova kada je to zakonom određeno;
-Odlučuje o pravnim lijekovima protiv odluka svojih vijeća, ako zakonom nije drugačije određeno;
-Rješava sukobe nadležnosti između kantonalnih i općinskih sudova sa područja različitih kantona, ako zakonom nije drugačije određeno;
-Odlučuje o prenošenju mjesne nadležnosti sa jednog suda na drugi sud kada je to određeno zakonom i 
-Da obavlja druge poslove utvrđene zakonom, osim onih iz nadležnosti Ustavnog suda Federacije Bosne i Hercegovine.
Prema odredbi člana 25. Zakona o suzbijanju korupcije i organizovanog kriminala u Federaciji Bosne i Hercegovine, Posebni odjel za korupciju organizirani i međukantonalni kriminal Vrhovnog suda FBiH je stvarno i mjesno nadležan za krivična djela:
a) udruživanje radi činjenja krivičnih djela iz člana 340. Krivičnog zakona Federacije BiH, organizirani kriminal iz člana 342. Krivičnog zakona Federacije BiH, uključujući time sva krivična djela koja je učinila grupa za organizirani kriminal,
b) krivična djela terorizma iz glave XVIII Krivičnog zakona Federacije BiH,
c) krivična djela protiv ustavnog poretka Federacije BiH iz glave XV Krivičnog zakona Federacije BiH,
d) krivična djela podmićivanja i krivična djela protiv službene i druge odgovorne dužnosti iz glave XXXI Krivičnog zakona Federacije BiH, krivična djela protiv privrede, poslovanja i sigurnosti platnog prometa iz glave XXII Krivičnog zakona Federacije BiH i krivična djela iz oblasti poreza iz glave XXIII Krivičnog zakona Federacije BiH, ukoliko je učinilac ovih krivičnih djela službena ili odgovorna osoba izabrana ili imenovana od Parlamenta Federacije BiH, Vlade Federacije BiH ili Visokog sudskog i tužilačkog vijeća BiH, ili je Vlada Federacije BiH u postupku njihovog imenovanja dala svoju prethodnu saglasnost, kao i u svim drugim slučajevima kada vrijednost zahtijevane, obećane ili pribavljene imovinske koristi ili štete pričinjene učinjenjem ovih krivičnih djela prelazi iznos 100.000,00 KM,
e) krivična djela protiv pravosuđa iz glave XXIX Krivičnog zakona Federacije BiH, i to: davanje lažnog iskaza iz člana 348. Krivičnog zakona Federacije BiH, sprečavanje dokazivanja iz člana 349. Krivičnog zakona Federacije BiH, povreda tajnosti postupka iz člana 350. Krivičnog zakona Federacije BiH, odavanje istovjetnosti zaštićenog svjedoka iz člana 352. Krivičnog zakona Federacije BiH i povreda zakona od sudije iz člana 357. Krivičnog zakona Federacije BiH, ako su učinjena u vezi sa krivičnim djelima iz tačke a) do d) ovog člana.
Posebni odjel je stvarno i mjesno nadležan i za druga krivična djela koja su učinjena u sticaju sa gore navedenim krivičnim djelima, u skladu sa odredbama Zakona o krivičnom postupku Federacije Bosne i Hercegovine o spajanju postupka i vođenju jedinstvenog postupka.

3. Period čuvanja ličnih podataka

Vaše lične podatke VS FBIH obrađuje u periodu koji je potreban da se ispuni svrha njihove obrade.Nakon prestanka svrhe u kojoj su prikupljeni, vaši lični podaci više se ne koriste, ali se čuvaju u arhivi onoliko vremena koliko obavezuju zakonski propisi o arhivskoj građi.


4. Tehničke i organizacione mjere zaštite ličnih podataka

Vaše lične podatke VS FBIH obrađuje na način kojim se obezbjeđuje odgovarajuća bezbjednost i povjerljivost kao i odgovarajuća primjena principa zakonite obrade ličnih podataka te smanjenje količine ličnih podataka po principu neophodnosti.

Poduzete su fizičke, tehničke i organizacione mjere zaštite ličnih podataka, koje su propisane Planom sigurnosti ličnih podataka. Svi zaposleni su u obavezi da čuvaju povjerljivost svih podataka kojima pristupaju.


5. Koja su Vaša prava u vezi sa obradom ličnih podataka?

Vaša prava, uz izuzetke propisane posebnim zakonom, su:

· Pravo na pristup svojim ličnim podacima 
· Pravo na ispravku ličnih podataka 
· Pravo na brisanje ličnih podataka
· Pravo na prigovor 

Za ostvarivanje svojih prava možete se obratiti VS FBiH pismeno ili elektronskom poštom na naznačenu adresu szlp@vsfbih.ba. 

Ukoliko je lice čiji se podaci obrađuju nezadovoljno postupanjem VS FBiH, može se obratiti nadležnom nadzornom organu Agenciji za zaštitu ličnih podataka www.azlp.ba ili pokrenuti postupak pred nadležnim sudom.


6. Prenos ličnih podataka drugim kontrolorima podataka, prenos ličnih podataka u inostranstvo

Vaše lične podatke VS FBIH može dati drugim kontrolorima ukoliko je to potrebno za izvršavanje zakonom propisanih obaveza. Vaše lične podatke VS FBIH neće prenositi drugim kontrolorima u inostranstvu, osim ukoliko takva obrada nije neophodna na osnovu međunarodnog propisa ili ugovora koji ga obavezuje.

Vaše lične podatke VS FBIH daje pružaocima informatičko-komunikacionih usluga s kojima je zaključio ugovor I koji poštuju pravila postupanja s ličnim podacima.


7. Korištenje kolačića i objava sadržaja na web stranici

Objavljivanje sudskih odluka/presuda i informativnog sadržaja na web stranici VS FBIH vršit će se u skladu sa zakonima BIH, poštujući princip transparentnosti rada sudova, uzimajući u obzir javni interes, pravo na zaštitu privatnosti i zaštitu ličnih podataka, te zaštitu interesa maloljetnika, svjedoka i oštećenog.



8. Primjena Pravila privatnosti

VS FBIH će redovno ažurirati Pravila privatnosti kako bi sadržavala tačne informacije. O svim izmjenama i dopunama bit ćete blagovremeno informisani u skladu sa principom transparentnosti.









